ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Իրավական ակտի անհրաժեշտությունը (նպատակը)
Սույն Նախագծի ընդունումը պայմանավորված է Ասիական Զարգացման Բանկի և Հայաստանի Հանրապետության միջև 2005թ. փետրվարի 25-ին  ստորագրված Տեխնիկական աջակցության շրջանակներում Հայաստանի Հանրապետության կողմից ստանձնած պարտավորությունների իրականացմամբ:
2. Ընթացիկ իրավիճակը և խնդիրները
Ասիական Զարգացման Բանկի կողմից 2024թ. նոյեմբերի 6-ին հաստատվել է  Հայաստանի Հանրապետությանը 2.0 մլն. ԱՄՆ դոլար արժողության  «Առողջապահության որակի և արդյունքների բարելավում» տեխնիկական աջակցության ծրագիրը: Վերոնշյալ տեխնիկական աջակցությունը ֆինանսավորվելու և իրականացվելու է 2005թ. փետրվարի 25-ին Ասիական Զարգացման Բանկի և Հայաստանի Հանրապետության կառավարության միջև ստորագրված Տեխնիկական աջակցության համաձայնագրի շրջանակներում: Ծրագրի մեկ հատվածը՝ 0.8 մլն. ԱՄՆ դոլար արժողության, իրականացվելու է Առողջապահության նախարարության կողմից՝ ի դեմս ՀՀ ԱՆ «Առողջապահական ծրագրերի իրականացման գրասենյակ» ՊՀ-ի: Ծրագրի իրականացման ժամկետ է սահմանվել 2028թ. դեկտեմբեր ամիսը:
Տեխնիկական աջակցության շրջանակներում ֆինանսավորում ստանալու, գնումներ և վճարումներ իրականացնելու համար անհրաժեշտություն է առաջացել 2026 թվականին իրականացվելիք ծախսերի չափով այն ընդգրկել 2026 թվականի բյուջեում՝ լրացումներ կատարելով «Հայաստանի Հանրապետության 2026 թվականի պետական բյուջեի մասին» Հայաստանի Հանրապետության օրենքում և Հայաստանի Հանրապետության կառավարության 2025 թվականի դեկտեմբերի 25-ի N 1910-ն որոշման մեջ: 
3. Կարգավորման նպատակը և բնույթը
Տեխնիկական աջակցության ծրագիրը նպատակ ունի աջակցել Հայաստանի Հանրապետության կողմից իրականացվող Համընդհանուր առողջապահական համակարգի ներդրմանը՝ նպաստելով առողջապահության որակի բարելավմանը,  Առողջապահության նախարարության կարողությունների զարգացմանը և առողջապահության ոլորտում ամբողջական բարեփոխումների ծրագրի իրականացմանը:
Տեխնիկական աջակցությունը կապահովի աջակից միջավայր՝ ստեղծելու համար անհրաժեշտ ինստիտուցիոնալ և վարքային փոփոխություններ՝ ծրագրի իրականացումից հետո ներդրված կարողությունների կայունությունն ապահովելու համար: Սա համապատասխանում է կառավարության՝ մինչև 2027 թվականը Համընդհանուր առողջապահական ծածկույթն ամբողջությամբ ներդնելու ծրագրին: Տեխնիկական օժանդակությունը կապահովի նման նպաստավոր միջավայր՝ նաև միջազգային փորձ ունեցող խորհրդատուների միջոցով: 
Տեխնկական աջակցության ընդհանուր գումարը կազմում է  2.0 մլն. ԱՄՆ դոլար, ծրագրի մի հատվածի՝ (0.8 միլիոն դոլար) իրականացումը կապահովի Առողջապահական ծրագրերի իրականացման գրասենյակը.
 ա/ աջակցելու ուսումնական գործունեության իրականացմանը (0.4 մլն. ԱՄՆ դոլար): 2026թ. ընթացքում նախատեսվում է 0.12 մլն. ԱՄՆ դոլար: 
Մասնավորապես, 2026թ. կկազմակերպվի մոտ 30 ուսուցում/դասընթաց: Ուսուցում անցած բուժական անձնակազմի թիվը կանխատեսվում է մոտ 750 մասնագետ, Կառավարությունը տրամադրելու է աջակցություն հետևյալ կերպ՝ տարածքի վարձակալություն, ուսումնական նյութերի և պարագաների ապահովում, անձնակազմի տեղափոխում, սարքավորումների վարձակալություն և այլ:  
բ/ սիմուլյացիոն կենտրոնի համար սարքավորումներ ձեռք բերելու համար (0.4 մլն. ԱՄՆ դոլար)։ 
Մասնավորապես, սիմուլյացիոն կենտրոնի համար ձեռք են բերվելու բժշկական ուսուցման և քննական սարքավորումներ ու մանեկեններ ընդհանուր 22 հատ և  ծրագրային ապահովմամբ սիմուլյացիոն  ուսումնական և քննական սարքավորումներ ու մանեկեններ ընդհանուր 8 հատ:
[bookmark: _GoBack]Հայաստանի Հանրապետության կառավարության և Ասիական զարգացման բանկի միջև տեխնիկական աջակցության շրջանակային համաձայնագրի շրջանակում տրամադրվող միջոցների հաշվին անմիջականորեն գործողություն իրականացնող կազմակերպության կամ անմիջականորեն գործողություն իրականացնող կազմակերպության հետ պայմանագիր կնքած անձանց կողմից ապրանքների ներմուծման, ապրանքների մատակարարման, աշխատանքների կատարման և  ծառայությունների մատուցման ժամանակ կիրառվում են ՀՀ կառավարության 25.03.2010թ. թիվ 312-Ն որոշմամբ սահմանված հարկային, մաքսային և այլ պարտադիր վճարների գծով արտոնությունները: Վերոնշյալ հարցի վերաբերյալ առկա է նաև ՀՀ պետական եկամուտների կոմիտեի պարզաբանումը՝ տրամադրված ս.թ. մարտի 24-ի թիվ 03/5-3/18577-2026 գրությամբ (կցվում է):
4. Նախագծի մշակման գործընթացում ներգրավված ինստիտուտները և անձինք
Ներկայացված որոշման նախագիծը մշակվել է Հայաստանի Հանրապետության առողջապահության նախարարության կողմից:
5. Իրավական ակտի կիրառման դեպքում ակնկալվող արդյունքը
Տեխնիկական օժանդակության իրականացումն ակնկալվում է  հետևյալ  արդյունքները.
1. Բուժօգնության որակի, չափման և հաշվետվողականության բարելավում,
2. Թվային առողջապահության և տվյալների հավաքագրման հնարավորությունների բարելավում,
3. Մարդկային ռեսուրսների ապահովում Առողջապահական համակարգի հզորացման համար,
4. Առողջապահության ոլորտի՝ կլիմայի փոփոխություններին արձագանքելու   հնարավորությունների հզորացում: 
6. «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ» 

Նախագիծը հիմնված է և համահունչ է ՀՀ կառավարության 2023 թվականի փետրվարի 9-ի N 174-Լ որոշմամբ հաստատված` Հայաստանի Հանրապետության առողջապահության համակարգի 2023-2026 թվականների զարգացման ռազմավարությանը․մասնավորապես՝ ռազմավարության 13-րդ կետի (Առողջության համապարփակ ապահովագրության հայեցակարգով նախատեսված առողջության համապարփակ ապահովագրության փուլային ներդրում): 
«Առողջապահության որակի և արդյունքների բարելավում» տեխնիկական աջակցության ծրագրի իրականացումը անմիջապես բխում է վերը նշված ռազմավարության սկզբունքներից:






